
Бул макалада Кыргыз Республикасында өндүрүштүк 

окутууну уюштурууда окуучулардын тажрыйбалык компе-

тенттүүлүктөрүн калыптандыруунун жана өркүндөтүү-

нүн негизги багыттары каралган. Макалада, өндүрүштүк 

окутууга түздөн-түз байланышы болгон технологиялык 

көрсөтмөлөр өзүнчө система катары каралып, негизги  

элементтери: эмгек аракеттеринин ыкмаларын мастер-

дин жасап көрсөтүүсү, окуучулардын өз алдынча байкоосу, 

жазуу жүзүндө көрсөтмө-эстеткич берүү, жумушту ат-

каруунун жогорку өндүрүмдүү ыкмаларын көрсөтүү, эм-

гекке чыгармачыл  мамиле жасоого үйрөтүү, иштерди ат-

каруунун жекече жана группада аткаруунун интерактив-

дүү методдору жана формалары терең изилденген. Андан 

сырткары, өндүрүштүк окутууга тийиштүү болгон бар-

дык маселелер, башкача айтканда анын мазмуну, аны уюш-

туруу, колдонулган методдору жана каражаттары, тек-

шерүү жана баалоо ушул критерий – көрсөткүчтөрдүн ай-

лана чегинде жүрүшү зарыл деп эсептеп, анын технология-

лык аспектилери илимий негиздүү талданган.  

Негизги сөздөр: өндүрүш, окутуу, уюштуруу, кесип-

тик билим, өндүрүштүк билим, калыптандыруу техноло-

гиялары.  

В статье рассмотрены основные направления форми-

рования и совершенствования практических компетенций 

учеников при организации производственного обучения в 

Кыргызской Республике. В статье углубленно изучаются 

интерактивные методы и формы индивидуального и груп-

пового выполнения работы технологические инструкции, 

непосредственно связанные с производственным обучени-

ем, рассматриваются как отдельная система, основными 

элементами которой являются: мастерская демонстрация 

приемов труда, самонаблюдение студентов, письменное 

обучение, демонстрация высокопроизводительных мето-

дов работы, творческий подход к работе. Кроме того, все 

вопросы, связанные с производственным обучением, т.е. 

его содержание, его организация, используемые методы и 

инструменты, тестирование и оценка, должны проводи-

ться в рамках этого критерия - индикаторы, его техноло-

гические аспекты должны быть проанализированы с науч-

ной точки зрения. 

Ключевые слова: производство, обучение, организа-

ция, профессиональное образование, производственные 

знания, формирование технологий. 

The article discusses the main directions of the formation 

and improvement of practical competencies of students in the 

organization of industrial training in the Kyrgyz Republic. The 

article deeply studies interactive methods and forms of indivi-

dual and group performance of work, technological instructions 

directly related to industrial training are considered as a sepa-

rate system, the main elements of which are: a workshop demon-

stration of labor techniques, self-observation of students, written 

teaching, demonstration of high-performance methods of work, 

creative approach to work. In addition, all issues related to 

industrial training, i.e. its content, its organization, the methods 

and tools used, testing and evaluation should be carried out 

within the framework of this criterion - indicators, its technolo-

gical aspects should be analyzed from a scientific point of view. 

Key words: production, training, organization, professio-

nal education, knowledge production, formation of technology. 

Азыркы шарттагы экономикалык кайра түзүү-

лөрдөгү, эмгек рыногундагы  жаштардын ийгиликте-

ринин гаранты катары алардын өндүрүшкө даярдыгы-

нын жана кесиптик чеберчилигинин сапаты кызмат 

кылат. Ал баштапкы кесиптик билим берүүчү окуу 

жайлардын алдына жаӊы мазмундагы өзгөчө милдет-

терди коет. Ал милдеттердин орчундусу теориялык 

билим берүү менен катар, болочок кесипкөй жумуш-

чулардын адистик компетенттүүлүктөрүн калыптан-

дыруу технологияларын замандын талабына жараша 

өркүндөтүү болуп саналат.  

Өндүрүштүк окутуунун негизги максаты – кайсы 

бир кесиптин жана адистиктин алкагындагы иштерди 

чеберчилик менен аткара билүүгө окуучуларды үйрө-

түү, ага көнүктүрүү. Бул башкы максат өндүрүштүк 

окутуунун милдеттери аркылуу конкреттештирилет. 

Анын негизгилери максатка жетүүнүн жолдору, атка-

руу этаптары жана колдонулуучу каражаттар болуп 

эсептелет. Максат менен милдеттердин өз ара байла-

нышын талдоонун натыйжасында профессор В.А. 

Скакун «Жумушчунун кесиптик чеберчилиги» деген 

түшүнүктү тандап алган [1, 87-б.]. Анын иштерин 

окуп үйрөнүү менен «Жумушчунун кесиптик чебер-

чилигин»  калыптандыруунун төмөнкүдөй критерий – 

көрсөткүчтөрдү тандап алдык. Анткени «Жумушчу-

нун кесиптик чеберчилиги»  анын практикалык ком-

петенттүүлүгүн мазмундук өзөгү болуп эсептелет. 

1. Ишти аткаруунун сапаты – иштин натыйжа-

сына коюлуучу техникалык талаптардын (шарттар-

дын) аткарылышы; алардын белгиленген талаптарга, 

нормаларга, параметрлерге туура келиши; алынган оӊ 

натыйжалардын туруктуулугу; 

2. Эмгектин өндүрүмдүүлүгү - жумушту белги-

ленген мөөнөттө аткаруу;  ал үчүн жогорку өндүрүм-

дүү техникаларды жана технологияларды колдонуу; 

эмгекти уюштуруунун экономиялуу жана өндүрүм-

дүү ыкмаларын пайдалануу; 

3. Кесиптик өз алдынчалуулук – эмгектин жо-

горку өндүрүмдүүлүгүн жана сапатын камсыздоочу 

ар кандай жолдору өз алдынча тандай билүү; ар кан-

дай өндүрүштүк жагдайларды  өз алдынча талдай би-

лүү жана туура чечимдерди кабыл  алуу; өз ишин тек-

шерүүнүн, жөндөөнүн, коррекциялоонун жолдорун 

тандоо жана ишке киргизе билүү. 

4. Эмгектин маданияты – өз ишин туура план-

даштыруу жөндөмү жана адаты; эмгектин рационал-

дуу ыкмаларын жана жолдорун, заманбап техника-

ларды жана технологияларды жана технологияларды 

колдонуу өздөштүрүү жана пайдалануу; жогорку 

технологиялык тартип; жумуш аткарууда кесиптик 

билимдерди орду менен натыйжалуу пайдалануу; жу-

мушчу ордун жана эмгекти рационалдуу уюштуруу; 

эмгектенүүдөгү коопсуздук  эрежелерди сактоо; 

5. Эмгекке болгон чыгармачыл мамиле – эмгек 

процессине жаӊылыктарды киргизүүгө умтулуу; 

алардын оргиналдуулугуна өркүндөтүлгөн көӊүл бу-

руу; жумушту аткарууга керек болгон каражаттар-

дын, жабдуулардын иштешин үзгүлтүксүз жаӊылап 

туруу; рационализатордук жана ойлоп табуучулук 

жөндөмдүүлүккө жетишүүгө умтулуу; 

6. Эмгек ишмердүүлүгүн экономикалык мак-

саттуулугу – аткарылган иштин жыйынтыгына эконо-

микалык анализ жасай билүү; андан экономикалык 

анализ жасай билүү; андан экономикалык жагдайдагы 

оптималдуу чечимдерди кабыл алууга көнүгүү. 

Ушул көрсөтүлгөн милдеттерди ишке ашыруу 

өндүрүштүк окутууну уюштуруучу мастерлердин жа-

на окуучулардын ишмердүүлүктөрүн өзөгүндө туру-

шу абзел. Өндүрүштүк окутууга  тийиштүү болгон 

бардык маселелер, башкача айтканда анын мазмуну, 

аны уюштуруу, колдонулган методдору жана кара-

жаттары, текшерүү жана баалоо ушул критерий – көр-

сөткүчтөрдүн айлана чегинде жүрүшү зарыл деп эсеп-

теп, анын технологиялык аспектилерин ачып көрсө-

түүгө аракет жасадык. 

Өндүрүштүк окутууга түздөн – түз байланышы 

болгон технологиялык көрсөтмөлөрдү өзүнчө систе-

ма катары карасак, анын элементтерине төмөнкүлөр-

дү кошууга болот: эмгек аракеттеринин ыкмаларын 

мастердин жасап көрсөтүүсү, окуучулардын өз ал-

дынча байкоосу, жазуу жүзүндө көрсөтмө – эстеткич 

берүү, жумушту аткаруунун жогорку өндүрүмдүү ык-

маларын көрсөтүү, эмгекке чыгармачыл мамиле жа-

соого үйрөтүү, иштерди аткаруунун жекече жана 

группада аткаруунун интерактивдүү методдору жана 

формалары. 

Өндүрүштүк окутуунун технологияларынын ай-

рым элементтеринин мазмунуна кыскача мүнөздөмө:  

1. Эмгек аракеттеринин ыкмаларын мастердин 
жасап көрсөтүүсү. Бул ыкманын максаты окуучуларга 

кайсы – бир иштери аткаруу үчүн кандай аракеттерди 

жасоонун үлгүлөрүн конкреттүү мисалдарда окутууга 

мастердин көрсөтүүсү болуп эсептелет. Окутуучу – 

мастер өзү жасап көрсөткөн аракеттерди окуучулар 

көӊүл коюп байкап, алардын удалааштыгын жана ара-

кет  жасоонун тартибин бир нече жолу кайталап көнү-

гүшөт. 

2. Көнүгүү. Окуучунун болочок жумушчунун 
практикалык компетенттүүлүгү, анын түзүүчү компо-

ненттери үзгүлтүксүз жүргүзүлүүчү көнүгүүлөр ар-

кылуу ишке ашырылат.  Көнүгүү – бул белгилүү бир 

аракеттерди аткаруунун ыкмаларын өркүндөтүү мак-

сатында аларды көп жолу кайталап жасоо.  

Изилдөөгө алган темабыздын максатына жараша 

биз кесиптик лицейдин окуучуларынын адистик ке-

сип боюнча компентенттүүлүктөрүн калыптандыруу-

га арналган практикалык мүнөздөгү көнүгүүлөр жө-

нүндө сөз кылмакчыбыз. Андай көнүгүүлөр система-

сын түзүүнүн илимий негизи катары биз өз изилдөө-

бүздө белгилүү окумуштуу – психолог П.Я. Пальпе-

риндин окуучулардын таанып – билүү аракеттерин 

багыттоо теориясын тандап алдык [2, 147-б.]. Анын 

жалпы мазмуну төмөнкүдө турат: 

 Багыт берүүчү этап.  

 Аткаруучу этап.  

 Текшерүүчү жана баалоочу этап. 

Бул этаптар негизинен жалпы мааниге ээ. Мунун 

ар бир этабында ар кандай мазмундагы таанып-билүү-

чүлүк жана жасай билүүчүлүк, үйрөнүүчүлүк аракет-

тер жасалат. Ушул багытта түзүлгөн көнүгүүлөр 

окуучулардын практикалык белгилерин калыптанды-

руунун жана ал аракеттерди жасоону өнүктүрүүнүн 

методикалык каражаттары катары кызмат аткарат. 

Өндүрүштүк окуунун мастери байкоо жүргүзүү-

нүн алдында окуучуларга инструкциялык жолдомо 

берет. Анын максаты – окуучулардын тапшырманын 

максатын туура түшүнүүсү, байкоо жүргүзүүчү 

объектини  туура элестетип – көрө билүүсү, байкоо 

жүргүзүүнүн удаалаштыгын өздөштүрүүсү, байкоо 

учурунда пайда болгон кыйынчылыктарды, тоскоол-

дуктарды жеӊе билүүгө көнүгүү, коопсуздукту сак-

тоо, эгер суроолор болсо, кимге, кандай мүнөздө кай-

рылууну билүү, коюлган суроолорду түшүнүп, аларга 

жооп табуунун жолдорун өздөштүрүү, байкоо жүргү-

зүүнүн жыйынтыгы боюнча оозеки же жазуу түрүндө 

отчет берүүгө даяр болуу ж.б. 

Өз алдынча байкоо жүргүзүү учурунда окуучу-

лар мастердин тикеден – тике жардамы жана жетек-

чилиги менен байкалуучу процесстин маӊыздуу бел-

гилерине көӊүл бурууга жана аны өздөштүрүүгө же-

тишет; өздөрүнүн теориядан алган билимдеринин 

практикадагы байкалышын баамдап билишип, алар-

дын ортосундагы тыгыз байланышты өздөштүрүшөт; 

ар кандай теориялык жоболордун, эрежелердин, көз 

карандылыктардын иш жүзүндөгү аткарылышын тү-

шүнүп, практикалык ишке болгон мамилелери бекем-

делип, такталат. 

Жазуу жүзүндөгү көрсөтмө эстеткичтер.  Бул 

ыкма оозеки көрсөтмө берүүдөн кескин түрдө айыр-

маланат. Аны метапредметтик билимдер деп да атап 

коюшат. Көрсөтмө – эстеткичтер өндүрүштүк окууда 

гана эмес, теориялык окутуу учурунда да эффектив-

дүү колдонулат. Мисалы, Э.Мамбетакунов өзүнүн 

докторлук диссертациясында [3, 97-б.] табигый пред-

меттерди бири – бири менен байланыштырып окутуу 

процессинде окуучулар үчүн төмөнкүдөй эстеткич-

терди сунуштаган.  

Окуучуларды жогорку өндүрүмдүү эмгек ыкма-

ларына машыктыруу.  Өндүрүштүк окутуунун прак-

тикасында окуучуларды жогорку өндүрүмдүү эмгек-

тин төмөнкүдөй эффективдүү методдоруна жана ык-

маларына үйрөтүү жолдору колдонулуп жүрөт. Мын-

да эмгек жасоонун өндүрүмдүү методдору жана ык-

малары менен аларды жасай билүүгө үйрөтүүнүн 

жолдорун бири-бири менен чаташтырбай, айырмалай 

билүү талап кылынат.  

Эмгекке чыгармачыл мамиле жасоого үйрөтүү 

жана ага көнүктүрүү. Өндүрүштүк эмгекке чыгарма-

чыл мамиле жасоого үйрөтүү окутууга инновациялык 

мамилелердин негизинде ишке ашырылат. Окутууга 

традициялуу мамиле менен инновациялык мамиле-

нин жалпы жана өзгөчөлөнгөн жактары көптөгөн ав-

торлор тарабынан салыштырылып көрсөтүлгөн.  

Окутуунун кайсы гана түрү болбосун анын на-

тыйжалуулугу мугалим же окутуучу – мастер өткөр-

гөн сабактын сапаты аркылуу аныкталат [4, 202-б.]. 

Бардык эле кесиптик лицейлерде сабактын натыйжа-

луулугу  мугалимдин өз ара сабактарга катышуусу, 

ачык сабактарды өткөрүүсү, ар бир мугалимдин өзү-

нүн предмети боюнча түзгөн портфолиосу, админи-

страция тарабынан жүргүзүлгөн текшерүүлөр, сабак 

учурунда колдонулуучу натуралдык жана техникалык 

каражаттар, жаӊы маалыматтык технологияларды са-

бакта башка каражаттар менен айкалыштыра пайда-

лануу жана башкалар аркылуу аныкталат. Анын жый-

ынтыгын чыгаруу үчүн сабакты талдоонун жана баа-

лоонун критерийлери менен методдору колдонулат.  

Окуучуларды көнүктүрүүчү шарттарда окутуу. 

Көнүктүрүүчү окутуу – бул практикалык окутуунун 

уюштуруунун өзүнчө формасы. Мында пландуу түр-

дө окуу аракеттерин интенсивдүү кайталоонун неги-

зинде окуучунун билимдери, билгичтиктери, көндүм-

дөрү, ошондой эле инсандык башка касиеттери ка-

лыптанат. Көнүктүрүүчү окутуунун максаты – эмгек 

ишмердүүлүгүн өркүндөтүү, ишти аткаруунун такты-

гын жана ылдамдыгын жогорулатуу болуп эсептелет. 

Мындай тренингдердин жардамында ар түрдүү масе-

лелердин чечилиши мүмкүн. 

Окуучуларды лабораториялык шарттарда оку-

туу. Кесиптик билим берүүдө лабораториялык шарт-

тарда окутуу практикалык көнүмүштөргө ээ болуунун 

өзгөчө уюштуруу формасы болуп эсептелет. Мында 

окуучулар өз алдынча тажрыйбаларды жасашып, 

изилдөөлөрдү жүргүзүшөт; илимий билимдерди бы-

шыкташат, талдашат жана жыйынтык чыгарышат; өн-

дүрүштүк иштерди аткаруунун илимий негиздерин 

түшүнүшөт, процессте колдонулуучу математикалык 

эсептөөлөрдүн, табигый кубулуштардын жүрүү меха-

низмдерин, техникалык жана технологиялык законче-

немдердин, коопсуздук жана экологиялык маселелер-

дин чечилиш жолдорун, экономикалык жана уюшту-

руучулук иштердин жүрүшүн, нормативдик-укуктук 

маселелерди орду менен аткаруунун жолдорунун 

практикада көрүшөт жана өздөштүрүшөт. 

Лабораториялык шарттагы өндүрүштүк окутуу 

фронталдык, группалык жана индивидуалдуу – жеке-

че формада өткөрүлөт. Алардын максаты, милдетте-

ри, аткарыла турган иштердин түрлөрү, алына турган 

жыйынтыктар. Текшерүүнүн формалары жана баа-

лоонун критерийлери окуучуларга түшүнүктүү бол-

гону иштин натыйжасын берерине шек туудурбайт.  

Окуучуларды өндүрүштүк шарттарда окутуу – 

бул кесиптик практикага үйрөтүүнүн өзүнчө уюшту-

руу формасы. Мында окуучулар жекече же кичине 

топторго биригишип квалификациялуу жумушчулар-

дын жетектөөсү менен окушат. Окуучулар активдүү 

жумуш процессине киришишип тапшырылган өндү-

рүштүк милдетти аткарышат. Жалпы ишти уюшту-

руудагы жетекчилик өндүрүштүк окутуунун  масте-

рине жүктөлөт.  

Кесиптик лицейлерде теориялык окутуу, практи-

калык семинардык сабактарды өткөрүү, ар кандай 

формадагы өндүрүштүк окутуунун натыйжасында 

окуучулар квалификациялык экзамендерге даярданы-

шат, бүтүрүүчү жазуу иштерин аткарышат жана кор-

гошот. Окуучулардын бүтүрүү иштерине жетекчи-

ликти атайын кесиптик предметтердин окутуучулары 

жана өндүрүштүк окутуу боюнча мастерлер аткары-

шат.  

Окуучулардын өндүрүштүк мекемедеги окуу-

эмгектик иштери эмгекчилер коллективинин  эконо-

микалык абалына тийгизген таасирин көрсөтөт. Ал 

болсо ар бир окуучу – практиканттын өздүк жетиш-

кендиги, алардын эмгегинин өндүрүмдүүлүгү, план-

ды аткарууга кошкон салымы менен аныкталат. Алар 

жеткиликтүү сандык көрсөткүчтөр, диаграмма – гис-

тограммалар менен көрсөтмөлүү мүнөздө ачылып, 

көрсөтүлүшү керек. 

Адабияттар: 

1. Скакун В.А. Методы профессионального обучения. / 

Профессиональная педагогика: Учебник для студентов, 

обучающихся по педагогическим специальностям и 

направлениям. - М.: Ассоциация «Профессиональное 

образование», 1977. - С. 168-192. 

2. Мамбетакунов Э. Дидактические функции межпредмет-

ных связей в формировании у школьников естественно-

научных понятий. / Дисс. …докт.пед.наук. - Бишкек, 

1991. - 326 с. 

3. Пантелейманов А.Е., Рыжаков В.М. Производственная 

практика студентов и стажировка молодых специалис-

тов. Учебно-методическое пособие для вузов. - М.: Выс-

шая школа, 1987. - 144 с. 

4. Андакулова Ж.А., Боогачиева А.Ж., Субанова М. Созда-

ние мотивационной сферы обучения как условие разви-

тия личностных качеств учащихся. / Наука, новые тех-

нологии и инновации Кыргызстана. - 2019. - №7. - C. 

200-204. 

______________________________________ 


